
Inatsisartunut ilaasortaq
Aleqa Hammond
  
 

Saaffiginnittarfimmiunngorniartarneq pillugu § 36 naapertorlugu 
apeqqummut nr. 2009-16-imut akissut

Asasara Aleqa Hammond

Aalborgimi  saaffiginnittarfimmiunngorniarnerup  sivisussusiata  kalaallinut 
danskinullu assigiinngissinnaanera  pillugu  apeqqutinnut,  kiisalu  sivisussutsip 
inuussutissarsiutiginiarlugu  ilinniartitaanernut  allanut  naleqqersuunneqarsin-
naasunut assigiinngissinnaanera pillugu apeqqutinnut Naalakkersuisut qujapput. 

Matumuuna  apeqqutitit  ataani  allassimasut  Naalakkersuisut  sinnerlugit 
akissavakka:

1. Aleqa  Hammondip  maluginiarsimavaa  Namminersornerusut  ilin-
niaqqinniarluni paasisassarsiorfittut nittartagaanni Sunngumi saaffi-
ginnittarfimmiunngorniarluni  ilinniarneq  Ålborgimi  ukiunik  pinga-
suni  qaammatinilu  marlunnik  sivisussuseqartoq,  danskit nunaanni 
ilinniagaqarniarlutik  paasiniaavianni  www.ug.dk–mi  sivisussusiler-
neqarsimavoq taanna ukiunut marlunnut qaammatinullu sisamanut. 
Naalakkersuisunit paasissutissat qulaaniittut eqqortuunerat uppernar-
sarneqarsinnaava?

2. Aammattaaq  Aleqa  Hammond  apereqqippoq:  Paasissutissat  saq-
qummersut  eqqortuusimappata  Naalakkersuisut  inussiarnersumik 
piumaffigissavakka nassuiaatigeqqullugu itisilerlugulu Kalaallit Nu-
naannit ilinniarniarlutik qinnuteqartunut ”assigiinngisitsinerup” tun-
ngavia.

3. Assersuutit  qulaani  taaneqartut  aallaavigalugit  Aleqa  Hammondip 
aamma paaserusuppaa ajornartorsiut aamma inuussutissarsiutiginiar-
lugu  ilinniartitaanernut  allanut  naleqqersuunneqarsinnaasunut  Ka-
laallit Nunaanni Danmarkimilu ingerlanneqartartunut atuunnersoq.

Apeqqutinut 1-imut 2-mullu akissutit:
Apeqqutinut 1-imut 2-mullu tunngatillugu www.sunngu.gl –imi allanngorti-
tsisimannginneq  INUILI-mit  kukkuneruvoq.  Aalborgimi  saaffiginnit-
tarfimmiunngorniarluni ilinniarneq kalaallinut danskinullu sivisussusia assi-
giippoq. Saaffiginnittarfimmiunngorniarneq  qanittukkut  DK-mi  allan-
ngortinneqarpoq allannguinerlu taanna aamma soorunami www.sunngu.gl –

imut  ilanngunneqassaaq.  Aammattaaq INUILI-mi  ilinniartitaanerit  danskit 
ilinniartitaanerisa  assingi  pitsaassutsimut  sivisussutsimullu  tunngatillugu 
assigiipput.

Apeqqummut 3-mut akissut:
NI Qaqortoq & NI Nuuk
Apeqqummut 3-mut tunngatillugu ilisimatitsissutigineqassaaq Niuernermik 
Ilinniarfimmit Qaqortumiittumit aamma Niuernermik Ilinniarfimmit Nuum-
miittumit ilisimatitsissutigineqarmat systemiminni kalaallinik danskinit qin-
nuteqartunit  sivisunerusumik  Danmarkimi  ilinniarniartunik  qinnuteqarto-
qarneq ajormat. 

ATI-Maniitsoq
Aammattaaq  Maniitsumi  ATI-p  oqaatigaa  ilinniartitaanerni  ATI-mi 
ilinniartitaanernut assersuunneqarsinnaasuni assigiinngisitsisoqanngitsoq.

Saviminilerinermik Ilinniarfik  , Nuuk  
Saviminilerinermik  Ilinniarfik  elektrikerinik  svagstrømilerisunillu  Dan-
markimut ilinniariartortitsisarpoq.
Suliassaqarfinni  taakkunani  marlunni  danskit  nalunaarutaat  naapertorlugu 
kalaallit  ilinniartut  ilinniartinneqartarput  –  kiisalu  angusinerup  kingorna 
danskit/nunat  tamalaat  angusisimanermut  uppernarsaataat  tunniunneqar-
tarput. 

Inerniliineq:
Taamaattumik  Inuussutissarsiutinut  ilinniartitaanerni  ilinniartut  kalaallit 
danskillu assigiinngisinneqanngillat. Kalaallit ilinniartut danskit inuussutis-
sarsiutinut  ilinniarfiini  ilinniaraangata  tamanna  danskit  nalunaarutaanni 
killiliussat  naapertorlugit  pisarpoq kalaaliuneq danskiunerluunniit  apeqqu-
taatinnagu. Killiliunneqartuni ilinniarnerup sivisussusia allaanerunngilaq.

Ikinngutinnersumik inuulluaqqusillunga
 

Tommy Marø


	Saaffiginnittarfimmiunngorniartarneq pillugu § 36 naapertorlugu apeqqummut nr. 2009-16-imut akissut

